Հիմնավորում

«Այն ոլորտների ցանկը սահմանելու մասին, որոնցում գործունեություն իրականացնող հարկ վճարողների կողմից հիմնական միջոցների տեղափոխության դեպքում ուղեկցող փաստաթղթերի առկայությունը պարտադիր չէ» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպա​տակը գոր​ծու​նեության այն ոլորտների սահ​մա​նումն է, որոնցում գործունեություն իրականացնող հարկ վճարողների կողմից հիմնական միջոցների տեղափոխության դեպքերում ուղեկցող փաս​տաթղթերի առկայությունը պարտադիր չէ:
2. Կարգավորման հարաբերությունների ներկա վիճակը և առկա խնդիրները. ՀՀ հար​կային օրենսգրքի 57-րդ հոդվածի 1-ին մասի հա​մա​ձայն, ՀՀ տարածքում մատա​կա​րար​վող կամ տեղափոխվող` շարժական, նյութական գույք հանդիսացող ապրանքների (բացա​ռու​թյամբ խողովակա​շա​րե​րով և էլեկտրահաղորդման գծերով ապրանքների և արտար​ժույթի) մատակարարումը կամ տեղափոխությունը պարտադիր կարգով իրականացվում է ուղեկցող փաստաթղթերով: 
Խնդիրը կայանում է նրանում, որ գործունեության իրականաց​ման մի շարք ոլորտների շրջանակներում հիմնական միջոցների տեղափոխությունների առանձնահատկություններով պայմանավորված օրինակ` տեղափոխման վայրի հասցեի բացակայության, հիմնական միջոցների տեղաշարժի հաճախականությամբ և այլն հիմնական միջոցների տեղա​փո​խու​թյան դեպքերում ուղեկցող փաստաթղթերի դուրսգրումը չհիմնավորված խնդիրներ է ստեղ​ծում հարկ վճարողների համար: 
3. Առկա խնդիրների առաջարկվող լուծումները. Նախագծով առաջարկվում է սահ​մա​ն​ել այն գործունեության ոլորտները, որոնցում ընդգրկված հարկ վճարողների կողմից հիմնական միջոցների տեղափոխության գործարքների փաստաթղթավորումը պարտադիր չէ:

4. Կարգավորման առարկան. Նախագծի կարգավորման առարկան այն գործու​նեու​թյան ոլորտներն են, որոնցում ընդգրկված հարկ վճարողների կողմից հիմնական միջոցների տեղափոխության գործարքների փաստաթղթավորումը պարտադիր չէ:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​​ման արդ​յուն​​քում ակնկալվում է սահմանել այն գործունեության ոլորտները, որոնցում ընդգրկված հարկ վճարողների կողմից հիմնական միջոցների տեղափոխության գործարք​ների փաստաթղթավորումը պարտադիր չէ: 
Տեղեկանք

«Այն ոլորտների ցանկը սահմանելու մասին, որոնցում գործունեություն իրականացնող հարկ վճարողների կողմից հիմնական միջոցների տեղափոխության դեպքում ուղեկցող փաստաթղթերի առկայությունը պարտադիր չէ» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Այն ոլորտների ցանկը սահմանելու մասին, որոնցում գործունեություն իրականացնող հարկ վճարողների կողմից հիմնական միջոցների տեղափոխության դեպքում ուղեկցող փաստաթղթերի առկայությունը պարտադիր չէ» ՀՀ կառավարության որոշման նախագծի ընդունմամբ այլ իրավական ակտերի ընդունման անհրաժեշտության չի առաջանա:

Եզրակացություն

«Այն ոլորտների ցանկը սահմանելու մասին, որոնցում գործունեություն իրականացնող հարկ վճարողների կողմից հիմնական միջոցների տեղափոխության դեպքում ուղեկցող փաստաթղթերի առկայությունը պարտադիր չէ» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ

«Այն ոլորտների ցանկը սահմանելու մասին, որոնցում գործունեություն իրականացնող հարկ վճարողների կողմից հիմնական միջոցների տեղափոխության դեպքում ուղեկցող փաստաթղթերի առկայությունը պարտադիր չէ»  ՀՀ կառավարության որոշման նախագծի ընդունմամբ պետա​կան եկա​մուտ​ների նվա​զեցում կամ ծախսերի ավելացում տեղի չի ունենա:

ԱՄՓՈՓԱԹԵՐԹ

«Այն ոլորտների ցանկը սահմանելու մասին, որոնցում գործունեություն իրականացնող հարկ վճարողների կողմից հիմնական միջոցների տեղափոխության դեպքում ուղեկցող փաստաթղթերի առկայությունը պարտադիր չէ» ՀՀ կառավարության որոշման նախագծի վերաբերյալ ՀՀ կառավարության աշխատակազմի ֆինանսատնտեսագիտական վարչության, ինչպես նաև ՀՀ ԿԱ ՊԵԿ և ՀՀ տնտեսական զարգացման և ներդրումների նախարարության կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ  կառավարության աշխատակազմի

ֆինանսատնտեսագիտական վարչություն 23.04.2018թ.

թիվ 02/23.2/6210-18
	1. Հիմք ընդունելով ՀՀ հարկային օրենսգրքի 57-րդ հոդ​վածի 1-ին մասը, նախագծով առաջարկվում է սահմանել այն ոլորտների ցանկը, որոնցում գործունեություն իրականացնող հարկ վճարողների կողմից հիմնական միջոցների տեղափոխության դեպքում ուղեկցող փաս​տա​թղթերի առկայությունը պարտադիր չէ: Այս առումով, առաջարկվում է ՀՀ էկոնոմիկայի նախարարի 19.09.2013 թ. N 874-Ն հրամանով հաստատված «Տնտեսական գործունեության տեսակների դասակարգիչ»-ով սահմանաված հետևյալ տնտեսական գործունեության տեսակները սահմանել որպես այդ ոլորտների ցանկ.
1) Բնակելի և ոչ բնակելի շենքերի շինարարություն դասակարգչի` 41.20 դաս,

2) Ճանապարհների և ավտոմայրուղիների շինարարություն դասակարգչի` 42.11 դաս,

3) Ջրային տնտեսության կառույցների շինարարություն դասակարգչի` 42.21 դաս,

4) էլեկտրահաղորդման և հեռահաղորդակցական համակարգերի շինարարություն դասակարգչի` 42.22 դաս,

5) Գազամատակարարման կառույցների շինարարություն դասակարգչի` 42.99.2 ենթա​​​​դաս: 

Հաշվի առնելով վերոգրյալը ՀՀ կառավարության աշխատակազմըգտնում է, որ հիմնավորման կարիք ունեն.

ա) վերոհիշյալ դասա​կարգիչով դասակարգված «տնտեսական գործունեության տեսակներ»-ը «ոլորտներ»-ի վերածելը և դրանք որպես «ոլորտներ» ներկայացնելը,

բ) թե ինչ սկզբունքով և չափանիշներով են նշված դասկարգիչից ընտրվել ներկայացված գործունեության տեսակները, քանի որ այդ դասկարգիչում առկա են համանման այլ տնտեսական գործունեության տեսակներ, որոնք չեն ընդգրկվել առաջարկված ցանկում: Օրինակ՝   Երկաթուղիների և մետրոյի շինարարություն դասակարգչի` 42.12 դաս, Կամուրջների և թունելների շինարարություն դասակարգչի` 42.13 դաս, Սպորտային կառույցների շինարարություն դասակարգչի` 42.99.1 դաս և այլն: 
	
	ՀՀ հարկային օրենսգրքի 57-րդ հոդվածի 1-ին մասի համաձայն, ՀՀ տարածքում մատակարարվող կամ տեղափոխվող` շարժական, նյութական գույք հանդիսացող ապրանքների (բացառությամբ հանրային ծառայություններ մատուցող հարկ վճարողների կողմից հանրային ծառայությունների ենթակառուցվածքները շահագործելու և (կամ) սպասարկելու նպատակով տեղափոխվող ապրանքների, Կառավարության սահմանած ցանկում ներառված ոլորտներում գործունեություն իրականացնող հարկ վճարողների կողմից տեղափոխվող հիմնական միջոցների, ինչպես նաև խողովակաշարերով և էլեկտրահաղորդման գծերով ապրանքների և արտարժույթի) մատակարարումը կամ տեղափոխությունը պարտադիր կարգով իրականացվում է ուղեկցող փաստաթղթերով:
Այսինքն` ՀՀ կառավարության համապատասխան որոշմամբ պետք է սահմանվեն որոշակի ոլորտների ցանկ: Ինչ վերաբերում է որպես ոլորտներ ՀՀ էկոնոմիկայի նախարարի 19.09.2013 թ. N 874-Ն հրամանով հաստատված` «Տնտեսական գործունեության տեսակների դասակարգիչ»-ով սահմանաված տնտեսական գործունեության տեսակները սահմանելուն, ապա հայտնում ենք հետևյալը:

ՀՀ հարկային օրենսգրքի ընդհանուր կառուցվածքից ելնելով այս կամ այն ձեռնարկատիրական գործունեության տեսակները նկարագրելիս օգտագործվում է ոլորտներ հասկացությունը:

Միաժամանակ, հարկային օրենսդրության կիրառության ընթացքում հնարավոր երկիմաստություններից և տարաբնույթ մեկնաբանություններից խուսափելու, արդյունավետ վիճակագրություն իրականացնելու, ինչպես նաև ՀՀ-ում գործունեության տեսակների տարանջատման միասնական մոտեցումներ կիրառելու նպատակով ձեռնարկատիրական գործունեության տեսակների տարանջատումը իրականացվում է հիմք ընդունելով ՀՀ էկոնոմիկայի նախարարի 19.09.2013 թ. N 874-Ն հրամանով հաստատված` «Տնտեսական գործունեության տեսակների դասակարգիչ»-ով սահմանաված տնտեսական գործունեության տեսակները:
Այսինքն` կիրառության ժամանակ անհրաժեշտ է լինելու հստակ տարանջատել արդյոք այս կամ այն ոլորտը ներառվում է այն ոլորտների ցանկում, որոնցում գործունեություն իրականացնող տնտեսավարող սուբյեկտները ՀՀ տարածքում մատակարարվող կամ տեղափոխվող` շարժական, նյութական գույք հանդիսացող ապրանքների մատակարարումը կամ տեղափոխությունը կարող են իրականացնել առանց ուղեկցող փաստաթղթերի: 
Այս առումով, նախագծով նույնպես ոլորտները սահմանելիս հիմք է ընդունվել ՀՀ էկոնոմիկայի նախարարի 19.09.2013 թ. N 874-Ն հրամանով հաստատված` «Տնտեսական գործունեության տեսակների դասակարգիչ»-ով սահմանաված տնտեսական գործունեության տեսակները:
Միաժամանակ, հայտնում ենք, որ նախագծով առաջարկվող ոլորտների ընտրությունը կատարվել է հաշվի առնելով այն, որ՝

1) նշյալ ոլորտները գործունեության իրականացման հաստատուն հասցե չունեն, այսինքն` ապրանքների տեղափոխության դեպքում նշանակման վայրի հասցեն անորոշ է և հաճախ փոփոխվում է որի արդյունքում՝ նշյալ ոլորտի համար տեղափոխության փաստաթղթավորման պահանջը խնդիրներ է առաջացնում,
2)  նշյալ ոլորտներում գործունեություն իրականացնելու ժամանակ ապրանքների տեղափոխության չփաստաթղթավորումը հարկվող շրջանառությունները թաքցնելու առումով նվազագույն ռիսկային է: 
Բացի այդ, ՀՀ կառավարության աշխատակազմի ֆինանսատնտեսագիտական վարչության կողմից առաջարկվող ոլորտների վերաբերյալ հայտնում ենք, որ նշյալ ոլորտները նախագծի նախնական տարբերակով սահմանված էին, սակայն ՀՀ ԿԱ ՊԵԿ-ի առաջարկությամբ դրանք հանվել են նախագծից, հաշվի առնելով հարկվող շրջանառությունները թաքցնելու ռիսկերը: 

	
	2. Որոշման նախագծի հավելվածի 2-րդ կետի համաձայն, «Սույն հավելվածի 1-ին կետով սահմանված ցանկում ներառված ոլորտներում գոր​ծունեություն իրականացնող հարկ վճարողները կարող են հիմնական միջոցների տեղափո​խու​թյունն իրականացնել առանց ուղեկցող փաստաթղթերի, եթե այդ հիմնական միջոց​ների տեղափոխությունը պայմանավորված է բառացապես սույն հավելվածի 1-ին կետով սահ​ման​ված ոլորտներում ծառա​​յություններ մատուցելու և կամ աշխատանքներ կատա​րելու հան​գա​մանքով»: Այստեղ առկա պայմանը որոշակիություն չի պարունակում և կիրառման ժամանակ կոռուպցիոն ռիսկի առումով տեղիք կտա տարբեր  մոտեցումների և տարբեր մեկնաբանությունների: 

Բացի այդ, անհրաժեշտ է ներկայացնել հավելվածի 2-րդ կետի ընդունման իրավական հիմքը»:
	
	Նախագծի 1-ին կետով սահմանվող հավելվածի 2-րդ կետի նախատեսումը բխում է ՀՀ հարկային օրենսգրքի 57-րդ հոդվածի 1-ին մասով սահմանված` դրույթի տրամաբանությունից ու նպատակադրումներից և հանդիսանում է նշյալ մասով սահմանված դրույթի հստակեցումը: 
Այս առումով, նախագծի 1-ին կետով սահմանվող հավելվածի 2-րդ կետով ընդհամենը հստակեցվել է, որ առանց ուղեկցող փաստաթղթերի հիմնական միջոցների տեղափոխությունը կարող է իրականացվել բացառապես նախագծով սահմանված ոլորտների շրջանակներում իրականացվող գործունեության շրջանակներում: Այսինքն` եթե տնտեսավարող սուբյեկտը բացի ցանկում ներառված գործունեության տեսակներից իրականացնում է նաև այլ գործունեության տեսակներ և տեղափոխում է հիմնական միջոցներ, ապա նշյալ տեղափոխությունները պետք է փաստաթղթավորվեն օրենսդրությամբ սահմանված ընդհանուր կարգով:
Ինչ վերաբերում է նշյալ դրույթի որոշակիությանը և հնարավոր կոռուպցիոն ռիկերին, ապա հայտնում ենք հետևյալը:

Նախագծի 1-ին կետով սահմանվող հավելվածի 2-րդ կետով հստակ սահմանվում է, թե որ դեպքերում ապրանքները կարող են տեղափոխվել առանց համապատասխան ուղեկցող փաստաթղթերի: Այս առումով, հարկային հսկողության շրջանակներում առանց տարաբնույթ մեկնաբանությունների հնարավոր է լինելու հստակ տարանջատել ապրանքները տեղափոխվում են շինարարական աշխատանքների կատարումն իրականացնելու անհրաժեշտությունից ելնելով թե ոչ:

Հետևաբար՝ գտնում ենք, որ նշյալ դրույթի սահմանումը ավելի է հստակեցնում նախագծով սահմանվող դրույթների կիրառությունը, ինչպես նաև կանխում է հնարավոր կոռուպցիոն ռիսկերը կապված տարաբնույթ մեկնաբանությունների հետ: 

	ՀՀ տնտեսական զարգացման և ներդրումների նախարարություն

15.05.2018թ.

թիվ 02/09.3/3629-18
	Դիտողություններ և առաջարկություններ չկան:
	
	

	ՀՀ ԿԱ պետական եկամուտների կոմիտե
	Նախագծի վերաբերյալ դիտողություններ և առաջարկություններ չկան: Միաժամանակ, ընդունելի է ՀՀ կառավարության աշխատակազմի կողմից ներկայացված առաջարկությունների վերաբերյալ նախագծի ամփոփաթերթով ՀՀ ֆինանների նախարարության կողմից ներկայացված մեկնաբանությունները:
	
	

















